
URRIAK 10
TXUPINAZOA

18:30 Jaiak hasteko kuadrillen 
elkartzea San Fausto auzoan

19:00 Patxikotxuri ongi etorria 
San Fausto auzoan. Ondoren, 
kuadrillen jaitsiera udaletxeko 
plazaraino Tabira Musika 
Bandarekin.

19:30 Kalejira Santa Anatik 
txosnagunera. 
Antolatzailea: Txosna Batzordea

20:00 Txupinazoa zuzenean 
pantaila erraldoian, Andra 
Mariko elizpean.

20:15 Erromeria Errota taldea 
durangarragaz Andra Mariko 
elizpean.

21:00 Txupinazoa txosnagunean 
Gaztetxearen eskutik.

21:30 Kontzertuak 
txosnagunean: 
Reder, Nekktar, Zeker eta DJ Usu&Ipi

22:30 Kontzertua Ezkurdin: 
Bulego

URRIAK 11
07:00 Diana Jaizale taldeko 
txistulariekin

07:30 Zezenak Dira 
dultzaineroekin.

08:30 Sukalki txapelketa 
Landako Gunean. Laguntzaileak: 
Cafés Baqué eta Hiper Eroski 
Abadiño.

11:00 Durangoko pilota eskolako 

umeen partiduak 
San Fausto pilotalekuan 
Antolatzailea: Durango pelotazale 
kluba.

11:00 - 13:00 San Fausto haur 
marrazki lehiaketa 
San Fausto auzoan (adina: 6-17) 
Antolatzailea: San Faustoko auzo 
elkartea.

11:00 - 14:00 Txikientzako 
parkea Landako Eskolan: 
Bebeteka, ludoteka, puzgarriak, 
tailerrak. Euria bada, Landako 
Eskolako frontoian

11:00 - 14:00 Gaztetxoentzako 
gunea Ibaizabal parkean: 
tragabola puzgarria, pista 
amerikarra, rokodromo 
puzgarria, kirol jolasak, 
tailerrak... Euria bada, San Antonio 
ikastetxean

11:30 Ingelesezko ipuin 
kontaketa Ezkurdiko kioskoan 
(3-8 urte). Antolatzailea: Kids&us 
Euria bada, Jesuitak ikastetxean

11:45 Tabira Musika Bandaren 
emanaldia 
J.M. Barandiaran egoitzan

12:00 Kalejira Musika Eskolako 
txistulariekin

12:00 Gazte eguneko kamiseta 
banaketa. Antolatzailea: Txosna 
Batzordea

12:00 Club Deportivo Wadokan 
karate-ninjitsu arte martzialen 
kalejira Urkiola kaletik Alde 
Zaharrera. Ondoren, erakustaldia 
Ezkurdin 
Euria bada, Jesuitak ikastetxean

13:00 Tabira Musika Bandaren 
kontzertua. Andra Mariko elizpean. 

14:00 Herri bazkaria San Fausto 
auzoan. Antolatzailea: San Faustoko 
auzo elkartea

14:30 Gazte eguneko bazkaria 
txosnagunean. Euria bada, 
Kurutziaga ikastolan

16:00 - 19:00 Txikientzako 
parkea Landako Eskolan 
Euria bada, Landako Eskolako 
frontoian

16:00 Patinen freestylea 
Ezkurdin: tailerra eta 
erakustaldia. Euria bada, San 
Antonio ikastetxeko frontoian

16:00 Gazte jolasak 
txosnagunean

16:30 Sukalki bazkaloste 
musikatua DJ Ainhoagaz 
Landako Gunean

17:00 Adin guztientzako herri 
kirol parte hartzaileak Ibaizabal 
parkean. Euria bada, txosnaguneko 
karpan. Antolatzailea: Auzo Alai elk.

17:00 Karropoteo Kuirra 
Pinondotik txosnagunera Kuir 
Eztandaren eskutik. 
Antolatzailea: Txosna Batzordea

17:30 Senegaleko erritmoak 
M'Lomp elkartearen udaletxeko 
plazatik hasita.

18:00 Umeentzako tailerrak 
eta dibertxokeak San Fausto 
auzoan.

18:00 Mauxitxa txaranga 
txosnagunetik hasita. 
Antolatzailea: Txosna Batzordea. 
Euria bada, Kurutziaga ikastolatik

18:00 San Fausto zesta punta 
txapelketa. Finalak Ezkurdin. 
Neskak eta mutilak gazte eta 
nagusi mailan Ant.: Durango Jai 

Alai zesta-punta eskola

18:30 Antzerkia: Markeliñe 
taldearen Crusoe. Aurora Abasolo 
parkean. Euria bada, Nevers 
ikastetxean

19:30 - 22:30 Blusa txaranga 
Sugarri fanfarreagaz Alde 
Zaharretik.

20:00 Dantzaldia Aldakan 
taldeagaz: cumbia, funk, 
afrobeat, chamame, songo eta 
swing erritmoak. Santa Ana 
plazan. Euria bada, Plateruenean.

20:00 - 22:00 Umeentzako disko 
dantza San Fausto auzoan Euria 
bada, karpan.

20:30 Gazte Foro Gaua Ezkurdin: 
Play it! Sukena, DJ Kene eta 
Kaparrak

21:00 La Quinta Reserva taldea, 
70eko hamarkadako musika. 
Andra Mariko elizpea

21:30 Afrikako musika Ghanako 
txarangagaz Alde Zaharretik

22:00 Disko dantzaldia
San Fausto auzoan. Euria bada, 
karpan

22:00 Kontzertuak 
txosnagunean: 
Euskoprincess, Tatta & Denso eta 
Lafulana

22:30 Chaman Orkestra 
Madalena auzoan

URRIAK 12
UMEEN EGUNA

07:00 Diana Jaizale taldeko 
txistulariekin

07:30 Zezenak Dira 
dultzaineroekin

10:30 - 14:30 Artisau azoka 
Eixu artisau elkartearen eskutik 
Ezkurdin

11:00 Aldibereko xake partidak 
umeentzat Andra Marian. 
Antolatzailea: Larrasoloeta Xake 
Taldea

11:00 - 14:00 Txikientzako 
parkea Landako Eskolan 
Euria bada, Landako Eskolako 
frontoian

11:00 - 13:00 Umeentzako 
tailerrak Ibaizabal parkean 
Antolatzailea: Inurri Eskaut Taldea. 

Euria bada, San Antonio ikastetxean

11:00 - 14:00 Gaztetxoentzako 
jolasak Ibaizabal parkean
Euria bada, San Antonio 
ikastetxean

11:00 - 14:00 Labirintoa Aurora 
Abasolo parkean
Itineraria konpainiaren eskutik.

11:30 Buruhandiak eta 
Erraldoiak Alde Zaharrean KIETB 
Bermeoko Erraldoi Txikien 
Konpartsagaz eta Rio de Oro 
elkarteagaz.

12:00 Poneyak eta zaldiak 
Ibaizabal parkean
Euria bada, ez da egingo

12:00 Kalejira musika eskolako 
txistulariekin

12:00 Patxikotxuren kalejira 
Nevers ikastetxeko txupinero 
txikiek lagunduta, Ezkurditik 
udaletxera. 

12:30 Txupinazo txikia Nevers 
ikastetxearen eskutik. Ondoren, 
Kriskitinen emanaldia. 
Euria bada, Andra Mariko 
elizpean

12:30 Kalejira Alde Zaharretik 
Astarloa Otxoteagaz eta Iruñeko 
Ahots Taldearegaz.

13:30 Durango Uria XXV. margo 
lehiaketaren sari banaketa 
Ezkurdiko erakusketa aretoan. 
Antolatzailea: Durangaldeko 
Artisten Elkartea

14:00 Nagusientzako bazkaria 
Landako Gunean orkestrak 
girotua.

15:00 Palestinagaz elkartasun 
bazkaria txosnagunean. 
Antolatzailea: Txosna Batzordea.

16:00–19:00 Txikientzako 
parkea Landako eskolan. 
Euria bada, Landako eskolako 
frontoian.

16:30 Gazteentzako jolasak eta 
arku-tiroa Tabira auzoan. Euria 
bada, Landako Gunean.

17:00 Bits jaia eta txokolatada 
Murueta Torre auzoan. 
Antolatzailea: Murueta Torre Auzo 
Elkartea.

17:00 Bits jaia eta txokolatada 
Murueta  
Torre auzoan. 

Antolatzailea: Murueta Torre Auzo 
Elkartea.

17:00 Ikasi batxata eta ilara-
dantza Muruetatorre auzoan. 
Ondoren, dantzaldia. Antolatzailea: 
Murueta Torre Auzo Elkartea. Euria 
bada, Plateruenean.

17:00 Skate tailerrak Ezkurdi 
Plazan. Euria bada, Kurutziaga 
ikastolan.

17:00 Tortilla txapelketa 
San Fausto auzoan. Tortillak 
aurkezteko epea: 19:00etan. 
Sari banaketa 19:30ean. 
Antolatzailea: San Faustoko auzo 
elkartea.

17:00–20:00 'El Laberint' 
arratsaldeko saioa Aurora 
Abasolo parkean heldu eta 
haurrentzat. Euria bada, Nevers 
ikastetxean.

17:30 Josepa Kale Kaleregaz 
kantatu euskal abestiak Alde 
Zaharretik.

17:00–20:00 'El Laberint' 
arratsaldeko saioa Aurora 
Abasolo parkean heldu 
eta haurrentzat. Euria 
bada, Nevers ikastetxean.

17:30 Josepa Kale 
Kaleregaz kantatu euskal 
abestiak Alde Zaharretik.

17:30 Egizu Dantzan Ene 
Kantak taldeagaz Andra 
Mariko elizpean.

20:00-22:00 Musika 
urbanoaren kontzertua 
San Fausto auzoan: 
Yusenk, EP Murcy, Azten eta 
Tierra Kritikal, bere DJagaz, 
Jay Scorp.  
Ant.: San Faustoko  
auzo elkartea

21:00 Bertako DJ-ak 
Ezkurdin: 
Sergio Torrado eta Gorka Perez.

22:00 Diskodantza San 
Fausto auzoan. Euria bada, 
San Fausto auzoko karpan.

22:00 DJ maratoi 
herrikoia txosnagunean.

URRIAK 13 
SAN FAUSTO EGUNA

07:00 Diana JAIZALE 
taldeko txistulariekin.

07:30 Zezenak Dira 
dultzaineroekin.

10:00-12:00 Durango 
Irratia AIREAN! 107.8 
FM solasaldiak. Zuzeneko 
programazioa Ezkurdiko 
kioskotik Durangoko 
udal ordezkariekin eta 
herritarrekin.

11:00–14:00 Txikientzako 
parkea Landako eskolan. 
Euria bada, Landako 
eskolako frontoian.

11:00–14:00 
Gaztetxoentzako jolasak 
Ibaizabal parkean. 
Euria bada, San Antonio 
ikastetxean.

11:00 Meza nagusia San 
Fausto elizan.

11:00 Paella txapelketa 
San Fausto auzoan. 
Paellak aurkezteko epea: 
14:00etan. Sari banaketa 
14:30ean. Ant.: San Fausto 
auzo elkartea.

11:30–14:30 
Haurrentzako puzgarriak 
San Fausto frontoian.

12:00 Kalejira Musika 
Eskolako txistulariekin.

12:00 Paella txapelketa 
txosnagunean. Sari 
banaketa 14:30etan.

12:30 Ume eta 
familientzako ikuskizuna 
txosnagunean: Thor 
magoa.

12:30 Txalaparta, 
ohorezko aurreskua 
eta artopilen banaketa 
udaletxeko plazan. 
Ondoren, Kriskitin dantza 
taldea. Amaitzeko: Larrain 
dantza. Euria bada, Andra 
Mariko elizpean.

13:00 Kantu saioa 
Egundo taldearekin Alde 
Zaharretik.

16:00–19:00 Txikientzako 
parkea Landako eskolan. 
Euria bada, Landako 
eskolako frontoian.

17:00 Txokolatada San 
Fausto auzoan. Ant.: San 
Fausto auzo elkartea.

17:00 Mañaria errekaren 
jaitsiera Tabiratik. 
Ant.: Txosna Batzordea.

17:00 Zuresku egurrezko 
jolasak eta joku 
tradizionalak Torneos 
Durango elkartearen 
eskutik Ezkurdin. 
Euria bada, Nevers 
ikastetxean.

18:00 Umeentzako 
jolasak San Fausto 
auzoan. Ant.: San Faustoko 
auzo elkartea.

18:00 Patxi eta 
Konpainiagaz gira eta 
buelta dantzatu Ezkurdin. 
Euria bada, Plateruenean.

20:00 Swintronics swing 
eta elektronika fusio 
saioa Andra Mariko 
elizpean.

URRIAK 17
17:00 Txiki Rock Euskal 
rockaren kanturik 
esanguratsuenak familia 
osoaren neurrira, Andra 
Mariko elizpean.

17:00 Baloi Eseriko 
txapelketa merkatu 
plazan. Ant.: Torneos 
Durango.

19:00 Tortilla txapelketa 

txosnagunean. 
Sari banaketa 20:30ean.

19:00 Pilota Fest Ezkurdi 
Jai Alai pilotalekuan. 
Neskak pala gomazko 
Bizkaiko kluben arteko 
txapelketa: Durango – 
Olgetan. Ander Martin 
Estenaga Durangoko 
Pelotazale Klubeko 
entrenatzaile izandakoari 
omenaldia. Ondoren, 
pilota partidua: Titin III 
eta Ander Antxia – Unai 
Agirrezabal eta Mikel 
Goñi. Sarrerak: 10 . Salgai: 
Urrats Kafetegian, Alex 
Taberna, Mesoi Tabernan 
eta frontoiko leihatilan. 
Antolatzailea: Durango 
Pelotazale Kluba.

19:30 Fanfarreen kalejira 
norgehiagoka berotzeko: 
Sugarri fanfarrea 
Otamotzenatik Herria 
auzo elkarteak lagunduta. 
Gazteleku txaranga 
Madalenatik Auzo Alaik 
lagunduta.

20:00 Durangoko 
abesbatzen kontzertua 
Santa Ana elizan: 
Zezili, Bogoroditsie, Astarloa 
Otxotea eta Izar Gaztea.

21:30 Fanfarreen arteko 
norgehiagoka Andra 
Mariko elizpean.

22:00 Kontzertuak 
txosnagunean: 
Ødei, Streetwise eta Les 
Testarudes.

22:00 Bertsolariak San 
Agustin Kultur Gunean: 
Irune Basagoiti, Unai 
Iturriaga, Julio Soto, 
Beñat Gaztelumendi, 
Onintza Enbeita eta  Miren 
Artetxe. Gai-jartzailea: 
Maite Berriozabal. 
Gonbidapen zenbakituak 
Arte eta Historia Museoan, 
urriaren 10etik aurrera.

23:00 Kontzertua 
Ezkurdin: 
Gatiburen azken bira.

URRIAK 18
MOZORRO EGUNA 
Etxera eguna txosnagunean. 
Txosnetako mozorroaren 
gaia: ipuinak eta kondairak

07:00 Diana Jaizale 
taldeko txistulariekin.

07:30 Zezenak Dira 
dultzaineroekin.

11:00–14:00 Txikientzako 
parkea Landako eskolan. 
Euria bada, Landako 
eskolako frontoian.

11:00–14:00 Haur 
tailerrak ASEBIER 
elkartearen eskutik Landako 
eskolan. Euria bada, Landako 
eskolako frontoian.

11:00 Xake txapelketa 
federatu gabeentzat 
Ezkurdin. Izen-ematea 
txapelketa hasi baino ordu 
erdi lehenago edo ajedrez.
durango@gmail.com Ant.: 
Larrasoloeta Xake Taldea

12:00 Kalejira Musika 
Eskolako txistulariekin.

12:00 Kalejira 
trikitilariekin Txiri-txiri 
taldearen eskutik.

12:00 XVI. Patata tortilla 
txapelketa Landako 
Gunean. Mailak: 15 urtetik 
beherakoak / 16 urtetik 
gorakoak. Plazak zozketa bidez 
banatuko dira irailaren 30ean.

13:00 Aperitibo musikatua 
Luhartz taldeagaz Andra 
Mariko elizpean.

15:00 Elkartasun 

bazkaria txosnagunean.  
Ant.: Txosna Batzordea.

16:00–19:00 Txikientzako 
parkea Landako eskolan. 
Euria bada, Landako 
eskolako frontoian.

16:00 Kontzertua 
txosnagunean: 
Heitxi eta Alain.

18:00 Kalejira Sugarri 
fanfarreagaz.

18:30 Aireko akrobaziak 
eta zirkua disko 
musikaren erritmora 
Pakipaya konpainiaren 
“Shake shake shake” 
ikuskizun sarituagaz 
Ibaizabal parkean. 
Euria bada, ikuskizuna 
bertan behera geratuko da.

18:30 Mozorro desfile 
koloretsua. Batu taldetxo 
bat eta parte hartu 
Madalenatik Andra 
Mariko elizperaino. 
Bukaeran, sari zozketa 
mundiala. Euria bada, 
Andra Mariko elizpean. Izen 
ematea urriaren 1etik 17ra 
www.durango-udala.eus 
webgunean.

20:00 Erromeria Luhartz 

taldearekin Andra Mariko 
elizpean.

21:30 Kontzertua 
txosnagunean: Maruxak eta 
Akerbeltz erromeria.

23:00 Nuevo Versalles 
orkestra Ezkurdin.

23:00-02:00 Alkoholemia 
kontrolaren stand 
informatiboa Landako 
Guneko plazan 
(txosnagunean). 
Ant.: Mankomunitateko 
Drogamenpekotasunen 
Prebentziorako Arloa.

URRIAK 19
07:00 Diana Jaizale 
taldeko txistulariekin.

07:30 Zezenak Dira 
dultzaineroekin.

10:00 Arku-tirorako 
Txapelketa Landako 
Gunean: Bizkaiko lehen 
Raus autonomikoa eta 
San Faustoko arku-tiro 
txapelketa. Ant.: Durangoko 
arkulariak.

11:00 Nesken eta mutilen 
San Fausto XIII. Padel 
txapelketako finalak 

Landako kiroldegian. 
Antolatzailea: Padelzaleak.

11:30–14:30 Txikientzako 
parkea Landako eskolan. 
Euria bada, Landako 
eskolako frontoian.

11:30–14:30 
Gaztetxoentzako jolasak 
Ibaizabal parkean. 
Euria bada, San Antonio 
ikastetxean.

12:00 Makillaje tailerrak 
Otamotzena Parkean.

12:00 Poneyak eta zaldiak 
Tabira parkean. Euria bada, 
ez da egingo.

12:00 Kalejira Musika 
Eskolako txistulariekin.

12:00 Marrazki 
Lehiaketako sari 
banaketa San Fausto 
auzoan. Ant.: San Faustoko 
auzo elkartea.

12:30 Herri kirolak 
Ezkurdin: Hodei 
Ezpeleta), Alex Txikon, 
Bihurri, Goizeder Baltza, 
Udane Ostolaza, Karlos 
Aretxabaleta, Ainhoa 
Larrinoa eta Aratz 
eta Enara Beltza ume 

aizkolariak. Euria bada, 
Landako Gunean.

12:30 Taberna 
ibiltariagaz kantu saioa 
udaletxeko plazan.

17:00 Animazioa 
trikitixagaz pertsona 
nagusien egoitzetatik.

17:00 Dantza modernoa, 
garaikidea eta urbanoa 
L'Atelier dantza eskolaren 
eskutik Ezkurdin.

17:30 Clowna, aireko 
akrobaziak, ekilibrismoa 
eta barreak Otamotzena 
parkean Rojo Telón 
taldeagaz. Euria bada, 
Nevers ikastetxean.

18:00 Gozatu zinearen 
historiako kantarik 
goxoenez Zinema 
Paradise saioan, Andra 
Mariko elizpean.

18:30 Kalejira Dunbots 
fanfarreagaz Alde 
Zaharretik.

19:30 Patxikotxuri eta 
jaiei agur esateko kalejira 
udaletxeko plazatik 
hasita tren-kotxera 
zaharretaraino.

20:00 Jaien amaiera su 
artifizialekin tren-kotxera 
zaharretan.

URRIAK 25
20:00 Durango Txistu 
Kontzertua 2025 Landako 
Gunean. 30. Urteurrena. 
Ant.: Silboberri Txistu Elkartea.

URRIAK 26
08:00 Durangoko II. Mendi 
Martxa. Izena emateko: 
www.kirolprobak.com 
Ibilbide luzea (25 km.): Irteera 
(Landako Gunetik): 08:00
Ibilbide laburra (14 km.): 
Irteera (Landako Gunetik): 
09:00. Ant.: Alpino Tabira 
Mendi Kluba.

10:00 Mañaria ibaiaren 
garbiketa. Hasiera: Pinondo 
parkean.

12:00 56. Umeen Euskal 
Jaia. Talde guztiak 
Landako Gunean elkartuko 
dira, kalejira egingo dute 
eta ondoren alardea 
Ezkurdi plazan. Euria 
bada, Landako Gunean. Ant.: 
Tronperri Dantza Taldea eta 
Txoritxu Alai Dantza Taldea.

E.H. DURANGO
Sanfaustoak ate joka daude, he-
rriko txoko eta bazterrak jai 
giroz bustitzeko. Edizio honetan, 
San Fausto auzo elkarteko kideek 
jaurtiko dute txupinazoa, urria-
ren 10ean. Udalak eta jai batzor-
deak 160 ekitaldi baino gehiago 
batu dituzte sanfaustoetako egi-
taraura. Musikari dagokionez, 
kontzertu handiak aurreikusi 
dituzte; Bulegok dantzan ipiniko 
ditu Ezkurdiko eszenatoki alde-
ra doazenak, eta beste horren-
beste egingo du Gatibuk bere 
agur birako emanaldietariko bat 
Durangon eginda. Gazte Foroan 
antolaturiko gaualdia ere izango 
dute zain gazteek; han Kaparrak, 
Sukena, DJ Kene eta Play it! tal-
deek mugituko dute gazteria, 
baita Ezkurdiko eszenatokira 
igoko diren musika jartzaile du-
rangar bik ere: Gorka Perezek 
eta Sergio Torrabok.   

Palestina gogoan
Txosnagunean ere dena prestatzen 
dabiltza jaietan egitarau oparo 
eta erakargarria eskaintzeko. 
Baina jaietan ere ez da aldarri-
kapenik faltako. Hartara, urria-
ren 12an Palestinagazko elkar-

tasun eguna egingo dute. Eta ez 
hori bakarrik. Iragarri dutenez, 
"Israelegaz hartu-emana duten 
enpresen produkturik ez erabil-
tzea" erabaki du txosna batzor-
deak, eta hori horrela izan dadin 
lan egingo du "hurrengo urteetan 
ere". Bestalde, jai herrikoiak eta 
parte hartzaileak antolatzeko 
egindako lana azpimarratu dute. 
Horren lekuko dira, besteak 
beste, gazte eguna, paella txa-
pelketa, erreka jaitsiera, torti-
lla txapelketa eta Etxera eguna. 
Mozorro egunean ipuinak eta 
kondairak izango dituzte ardatz, 
eta musika eskaintzan Odei, 
Streetwise, Zeker, Nekktar, Ma-
ruxak, Bart Sax, Akerbeltz, 
Euskoprincess eta Tatta&Den-
so taldeen emanaldiak batu 
dituzte, besteak beste. 

Txosnaguneko giroa urriaren 
10ean berotuko da, Pantxikeren 
etorreragaz. Txosnaguneko 
ikurrak 19:30ean hasiko du San-
ta Anatik txosnagunerako ka-
lejira, eragileetako kideek ba-
bestuta. Behin txosnagunera 
ailegatuta, gaztetxeko kideek 
jaurtiko dute suziria, "azken 
urte honetako borroka" alda-
rrikatzeko.

Iazko txupinazoaren edizioko irudi bat. UNAI OLASO

160 ekitalditik gorako 
jai egitarau oparoa
Urriaren 10ean hasiko dituzte Durangoko jaiak ofizialki, San Fausto auzo elkarteak 
txupinazoa jaurtita. Txosnaguneko suziria gaztetxeko kideek jaurtiko dute

Odei. Sol Band. Zeker. 

Gatibu. Bulego. Maruxak.

Musika eskaintza

Aritz Maldonado DURANGO
Beste urte batez, San Fausto 
auzo elkarteko kide eta auzota-
rrek urdinez koloreztatuko dute 
Durangoko udaletxeko plaza 
jaietako hasiera ekitaldian. Aur-
ten, baina, balkoipean eta plazan 
ez ezik balkoian bertan ere iku-
siko dira kamiseta urdinak. Izan 
ere, San Fausto auzo elkarteko 
kideek irakurriko dute jaiei 
hasiera emango dien pregoia. 
Lan handiko egunak izaten ari 

dira elkarteko kideetzat, baina 
euretariko bik, Gorka Perezek 
eta Juan Luis Madariagak, tar-
tetxo bat hartu dute ANBOTO-
gaz berba egiteko. Biak ala biak 
hamarkada bat baino gehiagoz 
dira auzo elkarteko kideak. Ur-
duri daudela esan dute, baina 
pozik, pregoia irakurtzeak el-
kartearen jarduna aitortzen 
duelakoan. Jai batzordearen 
proposamena hirugarrenean 
lortu dute gauzatzea, elkartearen 

50. urteurrenean, hain zuzen 
ere. Elkartea osasuntsu dago, 
250 bat bazkidegaz. 
Zelan hartu duzue proposamena?
Gorka Perez: Oso pozik eta es-
ker onez. Hirugarren aldia zen 
San Fausto auzo elkartearen 
izena proposatzen zena. Lehe-
nengo bietan ez, baina hiruga-
rrenean ia aho batez irabazi 
genuen bozketa. Sinistu ezinik 
geratu ginen. Gainera, elkartea-
ren 50. urteurrenean izateak 

bereziago egingo du. Auzoari 
ikusgarritasuna emateko beste 
modu bat ere bada eta jendea 
asko poztu da. Kalean ezagutu 
egiten gaituzte, ez auzoan baka-
rrik, eta agurtzera hurbiltzen 
dira batzuk. Bestalde, elkartearen 
jarduera aitortzeko modu bat ere 
bada. Azken finean, ez ditugu 
jaiak edo ospakizunak bakarrik 
antolatzen. Valentziako DANA-
ren harira, adibidez, beharrezkoa 
zen material bilketa egin genuen 
gero hara bidaltzeko, eta jende 
askok parte hartu zuen.
Juan Luis Madariaga: Elkartea 
sortu zen garaiko kideei esanez 
gero 50 urteren ondoren Duran-
goko udaletxeko balkoian egon-
go zirela pregoia irakurtzen, ez 
zuten sinistuko! 
50 urte ez dira gutxi auzo elkarte 
batentzat.
G.P.: Auzo hobe baten alde lan 
egiten dugu. Udalagaz ondo kon-
pontzen gara, baina geurea es-
katzen dugu. Durango hobe baten 
alde ere lan egiten dugu, jakina. 
Beharrizana duenari lagundu 
egiten diogu, eta guri ere lagun-
du izan digute, Kapitanenaren 
kontuagaz, esate baterako. Bihar 
udaletxera joan behar dugu [mar-

Gorka Perez eta Juan Luis Madariaga, San Fausto auzoan. 

GORKA PEREZ ETA JUAN LUIS MADARIAGA SAN FAUSTO AUZO ELKARTEKO KIDEAK
San Fausto auzo elkarteko kideek irakurriko dute Durangoko jaiei hasiera emango 
dien pregoia eta jaurtiko dute txupinazoa, urriaren 10ean, 19:00etan

"Elkartearen sortzaileek 
ez zuten imajinatzen 50 
urteren buruan txupinazoa 
jaurtiko genuela"

"PREGOIA 
IRAKURTZERAKOAN 
LASAIAGO EGONGO 
GARA BEHEAN MAREA 
URDINA IKUSITA"

titzenean egin zen elkarrizketa], 
eta aurrekoan beste elkarrizke-
ta bat egin behar izan genuen. 
Horrela gabiltza elkartekideok 
azken egunotan. Hala ere, ingu-
ruan ere jende asko dugu lagun-
tzen. Baina jaietan gauza asko 

egin behar da eta edozein lagun-
tza ondo etorria izango da.
J.L.M.: Bai, garrantzitsu ikus-
ten dugu jendearen inplikazioa 
eskertzea. Paella janerako, adi-
bidez, 600 aulki ipini behar 
ditugu; ez da lan erraza, baina 

bazkideak ez direnek ere eran-
tzuten dute. San Fausto beti 
izan da oso auzotarra, denok 
elkar ezagutzen dugu.
Auzoa aldatu egin da urteotan.
J.L.M.: Azken urteotan asko 
hazi da, bizilagun berri asko 

etorri da. Elkartea nire gurasoen 
garaiko jendeak sortu zuen, 
Gorkaren aitita-amamen garai-
koek, pentsa! Auzoa asko aldatu 
da, bai. Lehen herri bat zirudien 
eta orain auzo itxura handiagoa 
du. Auzoa goitik behera aldatu 
zen orain urte batzuetako be-
rrurbanizazioagaz ere.
Marea urdinak bete egingo du pla-
za. 
J.L.M.: Bai. Egia esanda, jendea 
beti janzten da kolore urdinez, 
elkarteko kamisetagaz izan zein 
ez. Bide batez, gogoratu gura 
dut kamisetak salgai ditugula 
(barrez). Pregoia irakurtzera-
koan lasaiago egongo gara 
behean marea urdina ikusten 
badugu. 
Urduri zaudete?
J.L.M.: Bai, eta geroago eta ur-
duriago, gainera. Durangoko 
jaiak garrantzitsuak dira, zer 
esanik ez San Fausto auzoan. 
Jendeak ondo pasatzea gura 
dugu. Urteak daramatzat auzoan 
bizitzen, eta ezagutu izan ditut 
jaiak herritarrak auzotik irten 
ez direnak. Txikia nintzenean 
inortxo ere ez zen joaten auzotik. 
Erromeriak bertan izaten geni-
tuen, adibidez.  

G.P.: Urte batzuetan ez da ezer 
egon, baina horri buelta ematea 
lortu da. Gurea auzo bizia da eta 
oso gogoko dut hori. Auzoek bi-
zitza behar dute, ez jaietan baka-
rrik, baita egunerokoan ere. He-
men, adibidez, jendeak babestu 
egiten gaitu, ondo erantzuten du. 
Denerik antolatzen dugu, txitxi-
burduntzia, gaztaina-jana, udako 
jaia eta Sanjoanak, kasurako, eta 
auzotarrek primeran erantzuten 
dute beti. Hori eskertzekoa da, 
beharrezkoa delako gauza gehia-
go antolatzen jarraitzeko.
Idatzi duzue pregoia?
J.L.M.: Bai, baina azken egu-
nera arte ezkutuan izango dugu 
(barrez).
G.P.: Oso hunkigarria izango 
dela aurreratu dezakegu. Bai 
guretzat eta baita beste jende 
askorentzat ere. Baina festarako 
dei bat ere izango dela nabar-
mendu gura dugu; errespetuzko 
festarako, jakina.
Zelako jaiak izango dira aurtengoak?
G.P.: Oso bereziak. Guk geuk 
beste modu batera biziko ditugu, 
auzoko ekitaldietan ez ezik Du-
rangokoetan ere parte hartuko 
dugulako; adibidez, artopil ba-
naketan eta adinekoen bazkarian. 

Gorka Perez eta Juan Luis Madariaga, San Fausto auzoan. 

Maialen Zuazubiskar DURANGO
Astebete pasatxo besterik ez da 
geratzen txupinero txikiek uda-
letxeko balkoira igo eta suziria 
jaurtitzeko. Aurten, Nevers 
ikastetxeko ikasleek izango dute 
berau jaurtitzeko ohorea eta 
euren aurpegiak ilusio horren 
isla dira. "Irrikan gaude Duran-
goko jaiak heltzeko eta txupi-
nazoa jaurtitzeko. Irakasleoi 
ilusioa egiten digu, eta ikasleei 
zer esanik ez. Desiratzen gaude 
eguna heltzeko. Oso pozik dau-
de udaletxeko balkoira igo eta 
jaiei hasiera emateko", adierazi 
du Jon Carracedo Nevers ikas-
tetxeko zuzendariak. 

Hasieratik ikastetxean argi 
izan dute ez dutela gura urriaren 
12koa ikasle bakar batzuen kon-
tua izaterik. "Oraindino ez da-
kigu txupineroak nortzuk izan-
go diren, erabakitzeko daukagu. 
Ikasle batzuk jaietako aurkez-
penera joan ziren eta besteren 
batzuek pregoia irakurriko dute", 
gehitu du Carracedok. 

Eta orain horixe egiten dabil-
tza, azken kontuak lotu eta pre-
goian esan behar dutena zehaz-
ten. "Euren ideiak partekatzeko 
aukera eman diegu ikasleei, eta 

denon artean osatuko dugu pre-
goia. Argi dago testuan gure 
ikastetxea eta bertako proiektuak 
agertuko direla. Baina jaietako 
prentsaurrekoan esan genuen 
moduan, denon eskubideon alde 
gaudela eta egon behar dugula 
aldarrikatuko dugu, eta erres-
petuz eta jai giroan ibiltzeko dei 
ere egingo diegu durangarrei 
eta Durangora bertaratzen di-
renei, gure ustez pregoiak he-
rriari bideratutakoa izan behar 
du eta", nabarmendu du ikaste-
txeko zuzendariak.

Bestalde, Jon Carracedok urria-
ren 12an udaletxeko plazara 
bertaratzeko deia egin die Nevers 
ikastetxeko ikasle, guraso eta 
familiarteko guztiei. "Nevers 
osatzen dugun familia osoa uda-
letxeko plazan egotea espero 
dugu, eta baita gainerako herri-
tar guztiak ere, jakina", amaitu 
du zuzendariak. 

Nevers ikastetxeko ikasle batzuk, jaietako aurkezpen egunean. 

"Neversen irrikan gaude 
txupinazoa jaurtitzeko"
Aurten Nevers ikastetxeko ikasleek jaurtiko dute txupinazo txikia. Urriaren 12an izango da, 
12:30ean, udaletxean. Aurretik, 12:00etan, txupinero txikiek kalejira egingo dute 
Ezkurditik udaletxera Patxikotxugaz batera. Herritarrei bertaratzeko deia egin diete

"ERRESPETUZ 
ETA JAI GIROAN 
IBILTZEKO DEI 
EGINGO DUGU"

Jone Guenetxea DURANGO
Patxikotxu eta Pantxike jaiei 
begira ikusten ditugu Endika 
Madinabeitiaren (Durango, 2003) 
jaietako kartel irabazlean. San-
faustoak ate joka ditugu eta 
gazte durangarraren sorkuntzak 
hurrengo egunetan sortuko den 
jai giroa islatzen du.
Berezia da norberaren herriko jaiak 
iragarriko dituen kartela egitea?
Bat-batean norberak sorturiko 
zeozer jaietan ikusteak ilusio 
handia egiten du.
Zer islatu gura izan duzu kartel 
honetan?
Elkartasun eta ospakizun giroa 
irudikatu gura izan dut. Duran-
goko jaietako figura protagonis-
ta biak goiko aldean ipini ditut, 

gure kaleetan sortzen den giroa-
ri begira.
Zein teknika erabili duzu?
Hasieran, ilustrazioak paperean 
egin nituen, modu tradizional 
batean, eta gero eskaneatu egin 
nituen. Kolorea digitalki sartu 
nuen. Lan bat modu digitalean 
egiten dudan lehenengo aldia izan 
da. Esperientzia polita izan da.
Denbora asko behar izan zenuen?
Ideia pentsatzeak eramaten du 
denborarik gehien, baina, guz-
tira, lau bat egun emango nituen 
kartela diseinatzen.
Durangarra izanda, zer suposatzen 
dute jaiek zuretzat?
Urteko momentu seinalatu bat 
da, familiagaz eta lagunekin 
batzekoa. Ospatzeko momentu 
bat da.
Kartel lehiaketa bat irabazten duzun 
lehenengo aldia da?
Bigarrenez aurkeztu naiz Du-
rangon. Aurten ez nuen asmorik 
aurkezteko, baina azkenengo 
egunetan lehiaketa hor zegoela 
gogorarazi zidan amak eta ani-
matu egin nintzen.
Diseinu arloan zabiltza?
Diseinu eta sorkuntzako karre-
ra amaitu berri dut EHUn. Orain 
Hezkuntzako Masterra ikasten 

nabil, irakasle izateko. Horrez 
gainera, muralak eta pintura-
ren arloko lanak egiten nabil 
batez ere.
Non ikusi ditzakegu zuk sorturiko 
muralak?
Muralak Palentzian egin ditut 
batez ere. Herri txikietako giroa 
islatzen dute, horma handietan. 
Durangaldean, Basoarte arran-
degiko pertsiana, esate baterako, 
nirea da. Enkarguz egiten ditut.
Diseinu eta artearen munduan zein 
arlotan sentitzen zara erosoen?
Momentu honetan gehiago be-
tetzen nau pinturaren munduak, 
eta horretan nabil diseinuan 
baino gehiago. Baina ikasi di-
seinua ikasi dut, eta, beraz, bien 
artean nago. Ilustrazioa eta ko-
mikigintza ere gustuko ditut.
Jaietako zein ekitalditan parte har-
tzen duzu?
Tortilla lehiaketan parte hartzen 
ahalegintzen gara, eta, batez ere, 
kalean sortzen den giroa gustu-
ko dut. Mozorrotu ere egiten 
gara kuadrillan. Zeozer pentsa-
tu dugu, baina beti ibiltzen gara 
azken momentuan.
Zer desio diezu herrikideei jaietan?
Denon artean jaiak disfrutatzea 
eta jai politak izatea.Endika Madinabeitia. 

"Elkartasun eta ospakizun 
giroa irudikatu gura izan dut"
ENDIKA MADINABEITIA LARRAÑAGA DISEINATZAILEA
Sanfausto jaietako kartel lehiaketaren irabazleak diseinu eta sorkuntza ikasketak 
amaitu berri ditu EHUn; ilustrazioa eta lan digitala uztartuta borobildu du lana

Ekaitz Herrera DURANGO
Kaletik Gaztetxera dinamikaren 
bueltan batu ziren lehenengo, 
eta hainbat ekitaldi antolatu 
zuten herriko kale zein taber-
netan. Correos zaharra okupatu 
zuten gero, eta Montorretako 
marmol-lantegia hartu zuten 
azkenik, ekainaren erdialdean. 
Durangoko gaztetxea bertan 
dago harrezkero. Orain, san-
faustoetan, gaztetxearen aldarria 
kaleratuko dute jaiez gozatu 
bitartean. 
Gaztetxeak botako du txosnetako 
txapligua. Zelan jaso duzue pro-
posamena?
Ander Sarriugarte: Txupinazoa 
gaztetxeak botatzea orain arte 
egindako borrokari egindako 
aitortza da. Hainbat ahalegin 
egin dugu gaztetxea lortu arte, 
eta uste dugu ibilbide horri egin-
dako errekonozimendua dela. 
Ilusio handiagaz jaso dugu txu-
pinazoa botatzeko proposamena. 
Ilusioz eta aukera modura, gaz-
tetxearen aldarria herrira za-
baltzea ahalbidetuko digulako. 
'Kaletik Gaztetxera' dinamikak 
hilabete luzeak daramatza mar-
txan. Zelan baloratzen duzue orain 
arteko ibilbidea?

A.S.: Urte osoko borrokaren 
garrantzia azpimarratu gura 
dugu, horrek ekarri gaituelako 
hona, eta hori durangarren eta 
gazteen babesagaz lortu dugula-

ko. Eta epaiketetan Defentsa 
Komuniteak eskainitako babesa 
eskertzen dugu. Hemendik au-
rrera, gaztetxea martxan dela, 
proiektua gorpuzten joango gara. 

Izan ere, epaiketa bat izan dugu 
espazio honegaz lotuta, eta arris-
kuak hor jarraitzen du; gure 
etorkizuna ezjakina da hemen. 
Horregaitik da inportantea bi-

lakaera horretan proiektuari 
indarra ematea, proposamene-
tara hurreratzea, proiektua he-
rrian zilegiztatzea. 
Ekainaren erdialdean Montorretako 
marmol-lantegi zaharra okupatu 
zenuten eta gaztetxea bertan dago 
harrezkero. Zein proposamen ga-
ratu duzue bertan?
Olatz Gorrotxategi: Hainbat 
egitarau antolatu dugu. Kirola-
gaz loturikoak izan dira batzuk. 
Mendi lasterketa, eskalada eta 
erreka jaitsiera, adibidez. Bes-
talde, arteari loturiko lantalde 
bat ere badago gure artean, eta 
aisialdiari loturiko hainbat ekin-
tza sortu da hortik. Horrez gai-
nera, Palestinaren aldeko ber-
baldia antolatu dugu. Azken fi-
nean, adar askoko proiektuak 
ditugu, eta gaztetxeak horiei 
guztiei erantzuten die. 
A.S.: Horrez gainera, aipatzekoa 
da Durangon geroago eta sarbi-
de mugatuagoa dagoela kirol eta 
aisialdi eskaintzetara. Gure ba-
liabide ekonomikoak direla-eta, 
eskaintza horretatik kanpora 
geratzen gara, eta gaztetxeak 
aisialdi, kultur eta kirol eskain-
tza bat bermatzen digu.  
O.G.: Interes kapitalistetatik 

"Gaztetxea 
Durangoko 
hainbat hutsune 
betetzera dator"
ANDER SARRIUGARTE ETA OLATZ GORROTXATEGI DURANGOKO GAZTETXEKO KIDEAK
Aurten, gaztetxeko kideek izango dute txosnaguneko txapligua botatzeko ohorea. 
Sarriugarte eta Gorrotxategi prest daude jaiez gozatzeko eta gaztetxea herriratzeko

haragoko proposamenez gainera, 
erasorik bako eremua ere es-
kaintzen dugu, baita politizazio-
rako eremu bat ere. Gaztetxea 
Durangoko hainbat hutsune 
betetzera dator.  
'Kaletik Gaztetxera' ekimenak behin 
baino gehiagotan interpelatu du 
udala bere ibilbidean zehar. Zein 
puntutan daude udalagazko har-
tu-emanak? 
O.G.: Gaur egun ez daukagu 
hartu-emanik. Sorginolatik ho-
nako bidean, udalak etenik ba-
rik oztopatu eta eraso egin dio 
gure jardunari, eta ez dio gaz-
tetxe faltari irtenbiderik eskai-
ni. Egingarriak ez diren propo-
samenak ere egin ditu, Galtza-
retako etxearena, adibidez. 
Proposamen hura aurpegia 
zuritzeko erabili zuela ulertzen 
dugu. Orain horregaitik jo dugu 
udalarena ez den eraikin batera, 
urte luzez hutsik egon den erai-
kinera. Kasu honetan, jabe pri-
batuak ditu eraikinak.
Baduzue hartu-emanik Montorre-
tako lantegiko jabeekin?
O.G.: Hainbat jabe dira eta 
euretariko gutxi batzuek elka-
rrizketarako borondate ona 
agertu dute. Zoritxarrez, gu-

txiengoa dira. Izan ere, denon-
tzat irtenbide onuragarria 
lortzen ahalegindu gara jabee-
kin, ados jartzen, baina gehien-
goak ateak itxi dizkio elkarriz-
ketari. Hala ere, epaiketen 
gainetik, elkarrizketa baterako 

beharrizana dagoela uste dugu 
eta gu prest gaude bide horri 
ekiteko.  
Txosnetako txupinazoa bota eta 
gero, zelan gozatuko duzue jaiez?
A.S.: Txupinazoa bota baino 
lehenago kirol txapelketak mar-

txan ipiniko ditugu, eta horien 
finalak gazte egunean jokatuko 
ditugu. Gazte egunean, gazte-
txean, txosnetan eta kalean 
egongo gara bazkari, jolas eta 
txaranga artean. Egun hori 
gaztetxearen aldeko aldarriz 

betetzen ahaleginduko gara. 
Era berean, Palestinaren alde-
ko bazkarian izango gara, eta 
DJ maratoi ibiltaria ere egingo 
dugu, gaztetxetik hasita. Erre-
ka jaitsieran egongo gara, bai-
ta txosnetako mozorro desfilean 
ere. Horrez gainera, sorpresa 
bat izango dugu gaztetxean. 
Azkenik, hainbat ardura har-
tuko dugu txosnagunean. 
Pregoia prest duzue? Zer adierazi-
ko duzue bertan?
O.G.: Batetik, Durangon gazte-
txea behar dela azpimarratuko 
dugu, eta, bestetik, gaztetxearen 
alde gazte ugari dagoela ikusa-
raziko dugu. Era berean, gure 
proiektua azaltzeko eta aldarri-
katzeko modu bat izango da 
txupinazoa.  
Baduzue mezurik irakurleentzat?
A.S.: Gaztetxeak ateak zabalik 
izango ditu jaietan zehar, bai-
ta jaien aurretik eta ondoren 
ere. Eta gaztetxea defendatze-
ko erarik onena gazteentzat 
eskaintza alternatiboak sortzea 
eta gazteek eskaintza horietan 
parte hartzea da. 
O.G.: Horrez gainera, gaztetxea-
ren aldeko borrokara batzera 
deitzen dugu. 

Ander Sarriugarte eta Olatz Gorrotxategi gaztetxearen aurrean. 

Joseba Derteano DURANGO
Gorka Perez Ignacio (Durango, 
2000) eta Sergio Torrado Yañez 
(Durango, 2003) prest daude 
jaietan dena emateko. Adin 
guztientzako musika ipiniko 
dutela diote. 
Zer aurkituko du zuen kontzertura 
doanak?
Sergio Torrado: Musika anitza 
eta animazio handia aurkituko 
ditu. Adin guztietako jendearen-
tzat ipiniko dugu musika, denak 
sentitu daitezen jaiko parte di-
rela.
Gorka Perez: Ez gara reggae-
toira edo 20 urtekoentzako mu-
sikara mugatuko. Pot-pourri bat 
izango da. Denak ipini gura 
ditugu dantzan. 

DJ kontzertu batek zer osagai behar 
ditu ona izateko?
S.T.: Publikoagaz konektatzea da 
garrantzitsuena.  
G.P.: Bai, ezinbestekoa da mi-
krofonoaren bitartez publikoari 
zeozer transmititzea. 
S.T.: Eta guk ondo pasatzea. Jen-
deak ikusten badu gu ondo pasa-
tzen gabiltzala konexio berezia 
sortuko da.
Zelan hasi zineten DJ lanetan?
S.T.: Hemen bizi arren, galiziarra 
naiz eta han hasi nintzen. Lehen-
gusuaren nahasketa-mahaiak 
nire arreta erakarri zuen. Zenbat 
botoi zeukan! Horrek txinparta 
piztu zuen nigan. Nire herriko 
gabon zahar gauean eman nuen 
lehenengo kontzertua. Durangal-
dean Sweet&Vicious-en egin nuen 
estreinaldia. 
G.P.: Botoidun tramankuluek 
beti erakarri dute nire arreta. 
Kurutziaga Ikastolan ikasleen 
irrati saio bat zegoen eta han hasi 
nintzen aurkezle irratiko mahai 
bategaz. Gero, 18 urtegaz lortu 
nuen nire lehenengo DJ mahaia, 
eta horretan nabil gaur egun ere. 
Inauterietan Andra Mariko eliz-
pean egiten den DJ jaialdian 
bi-hiru bider parte hartu dut.

Zelan ikusten duzue DJ panorama 
eskualdean?
S.T./G.P.: DJ harrobi ona dago. 
Geroago eta gehiago eta hobeak 
daude. 
Zer erreferente duzue DJ munduan?
G.P.: Ez dut erreferenterik izan, 
baina ikusi dut jendeak zer egi-
ten zuen; esaterako, Martin 
Garrix herbeheretarrak egiten 
zuena.
S.T.: Nire kasuan, Alvama Ice. 
Eta eskualdean, Gorka. Hiru 
urte nagusiagoa da eta errefe-
rente izan dut. 
G.P.: Azken batean, eskualdean 
reggaetoiko lehenengotariko 
DJa izan nintzen. 
Non amesten duzue kontzertu bat 
ematea?
S.T.: Galiziako Pelicano salan. 
G.P.: Nire kasuan, Ibizako 
Ushuaian. Edo famatua den dis-
koteka batean. Itzela litzateke. 
S.T.: Hasieran BEC esan behar 
nizun, baina laster beteko dut 
amets hori, urrian hango jaial-
di batean parte hartuko dut eta. 
Aukera ederra da.
G.P.: Nik Iruñeko Carpa Uni-
versitarian parte hartuko dut, 
urriaren 24an. 10.000 lagun batzea 
itxaroten da.Gorka Perez eta Sergio Torrado, San Agustin kulturguneko atarian.

"Publikoagaz konektatzea 
da garrantzitsuena"
GORKA PEREZ ETA SERGIO TORRADO DJ ETA MUSIKARIAK
DJ durangar biek zuzenekoa emango dute jaien barruan. Urriaren 12an izango da, 
21:00etan, Ezkurdi plazan. Ilusio berezia egiten dien kontzertua da


